
№ 111, 24 - 30. 4. 2008  г.БЕЛАРУСКАЯ ГАЗЕТА

ЧАГО КАШТУЕ СЛОВА
МІЛІЦЫЯНТА

ЧАМУ БЕЛАРУСЫ ЗА
СМЯРОТНАЕ ПАКАРАННЕ?
АПЫТАННЕ НА СТАР. 2

ЧАРНОБЫЛЬСКІ ШЛЯХ-2008
ПРЫ ЛЮБЫМ НАДВОР’І, У ПРЫЗНАЧАНЫМ МЕСЦЫ

АРТЫКУЛ ВАЛЕРЫЯ ФІЛІНА НА СТАР.4

26 красавіка ў Мінску
адбудзецца жалобнае

шэсце Чарнобыльскі Шлях.
Гэтая акцыя задумвалася і

праводзіцца на знак
пратэсту супраць замоўч-

вання ўладамі наступстваў
катастрофы на Чарнобыль-

скай АЭС, ад якой Беларусь
пацярпела ў найбольшай
ступені. Існуе статыстыка

памерлых і хворых у выніку
радыяцыйнага забруджан-
ня, але і сёння ніхто толкам

не ведае рэальнага стану
рэчаў і рэальных пагрозаў
здароўю і жыццю людзей.

За 22 гады сітуацыя ў гэтай
справе не праяснілася. На

змену камуністычнаму
рэжыму прыйшоў рэжым

аўтарытарны, яшчэ больш
непразрысты і закрыты ад

грамадскасці. Большасць
народу ўрэшце змірылася з

тым, што пытанні яго
здароўя і жыцця выраша-

юцца недзе “наверсе”.
Дваццаць другі год пасля

Чарнобыля адзначыўся
пастановай кіраўніка краіны

пабудаваць да 2018 году
новую АЭС, гэтым разам на

тэрыторыі Беларусі.
Пляцоўку для будоўлі
мяркуюць канчаткова

вызначыць у гэтыя дні – да
канца красавіка.

Рэакцыя  грамадзянскай
супольнасці на гэтыя планы

адмоўная. Экскандыдат на
пасаду прэзідэнта Беларусі
Аляксандр Казулін, які цяпер
адбывае  зняволенне  ў  ка
лоніі пад Віцебскам, заклікаў
улады  РБ  пачаць  дыялог  з
Літвой, якая збіраецца зак
рыць сваю Ігналінскую АЭС
на мяжы з Беларуссю і пачаць
будаўніцтва  новай,  наконт
таго, каб рабіць гэта разам.

Лідэр  руху  “За  свабоду”
Аляксандр Мілінкевіч заявіў,
што “будаўніцтва АЭС у Була
русі недапушчальна”. У ад
мысловым звароце на сваім
сайце ён кажа: “Як у савецкія
часы, людзі не маюць сёння
доступу да важнай інфарма

цыі, якая звязана з галоўным
— бяспекай іх жыцця і здаро
ўя.  Больш  за  тое,  іх  пачалі
падманваць, сцвярджаючы,
што забруджаныя радыяцы
яй тэрыторыі можна выкары
стоўваць ў сельскай гаспа
дарцы. Пры гэтым беларускія
стандарты чысціні прадукцыі
на парадкі ніжэй за агульна
еўрапейскія. Рашэнне пра бу
даўніцтва АЭС ў Беларусі без
абнародаванай  навуковай
экспертызы і без грамадскай
дыскусіі нясе пагрозу для бе
ларусаў і для нашых суседзяў.
Заклікаю ўсіх суграмадзянаў
выйсці ў гэты дзень на Чар
нобыльскі Шлях”.

Тым  часам  у  Мінску  21
красавіка створаны аргкамі
тэт руху навукоўцаў «За бяз
’ядзерную Беларусь». У аргка
мітэт увайшлі вучоныя Ягор
Фядзюшын, Юрый Варонеж
цаў,  Георгій  Лепін,  Іван
Нікітчанка і іншыя. Мэта руху
– недапушчэнне будаўніцтва
ў Беларусі атамнай электрас
танцыі. «За ўвесь час спрэчак,
будаваць  ці  не  АЭС,  ніхто
ніякіх звестак і эканамічнага
абгрунтавання  ў  абарону
атамнай  энергетыкі  не
прывёў», — заявіў Я.Фядзю
шын. Вучоныя маюць намер
26 красавіка ўдзельнічаць у
Чарнобыльскім Шляху.

Як  паведаміў  БелаПАН
адзін з заяўнікаў Чарнобыль
скага  Шляху  Ігар  Рынкевіч,
мерапрыемства ў Мінску буд
зе мець наступны сцэнар: “26
красавіка плануецца сабраць
удзельнікаў  акцыі  ў  14.00
каля  будынка  прэзідыюма
Нацыянальнай акадэміі на
вук Беларусі. Пасля гэтага —
прайсці па вуліцы Сурганава
да  храмапомніка  ў  гонар
абраза Божай Маці «Спато
ленне загінулых» на скрыжа
ванні вуліц Карастаянавай і
Арлоўскай. Каля царквы буд
зе аб’яўлена хвіліна маўчан
ня. Праводзіць тут мітынг не
плануецца”.

Аглядальнік

Фота RFE/RL

Якая галоўная тайна прэзідэнта РБ? Вашы адказы ў наступным нумары.

ЧАМУ БОЛЬШАСЦЬ БЕЛАРУСАЎ —
ЗА СМЯРОТНАЕ ПАКАРАННЕ?
АЛЕНА МАКОЎСКАЯ,
СТАРШЫНЯ РАДЫ ЗБС “БАЦЬКАЎШЧЫНА”:

“АД НЕРЭАЛІЗАВАНАСЦІ”
Гэта нагадвае пра сябе назапашаная незадаволенасць жыц
цём. Немагчымасць самарэалізацыі. А паколькі чалавеку не
абходна неяк рэалізоўвацца, дык гэтая немагчымасць выяў
ляецца праз такія формы.

ЯЎГЕН, ПРАДПРЫМАЛЬНІК:

“АД ПРАВАСЛАЎНАГА ВЫХАВАННЯ”
Для беларусаў уласціва патрыярхальнае разуменне справяд
лівасці. Старазапаветнае. На ўзроўні — вока за вока, нос за
нос. Яно больш зразумелае, чым хрысціянскае. “Не судзі ды
не судзімы будзеш”. І каштоўнасць чалавечага жыцця для бе
ларусаў меншая, чым такая справядлівасць. Не таму, што яны
крыважэрныя. А таму, што праўда павінна быць простая і яс
ная. Пануючая праваслаўная традыцыя не прышчапіла  ім
хрысціянскага разумення справядлівасці. І ўхваленне смярот
най кары – гэта вынік праваслаўнага выхавання большасці
беларусаў. Нават калі яны праваслаўныя атэісты. А ўсё тое,
што мы называем універсальнымі каштоўнасцямі, у тым ліку,
адмена смяротнай кары, — гэта каштоўнасці пратэстанцкія.
У Беларусі яны не прыжыліся. Разам з грамадзянскай суполь
насцю, разам з індывідуалізмам, як адказнасцю ў прыняцці
рашэнняў, разам з правамі чалавека.

ЮРЫ ЗАЛОСКА, ПРАВАСЛАЎНЫ СВЯТАР:

“ГЭТА СУСВЕТНАЯ ТЭНДЭНЦЫЯ”
Ведаеце, усё ж не ўсе беларусы выступаюць за смяротнае па
каранне. А толькі частка. Хай і значная. Але рэакцыя белару
саў не з’яўляецца ў гэтым пытанні арыгінальнай, адмысловай.
Бо ў кожнай краіне свету ёсць такая частка людзей, якія ка
жуць “так” смяротнай кары.

ТАЦЯНА, ХАТНЯЯ ГАСПАДЫНЯ:

“АД БЯССІЛЛЯ”
Падтрымліваць смяротную кару – гэта ўдзел слабых.  Расстрэл
– гэта не вырашэнне праблемы, ні для грамадства, ні для бу
дучых злачынцаў. Смяротная кара не дае магчымасці ўсве
дамлення свайго злачынства. Калі забіваюць забойцу, грамад
ства таксама вінаватае. А смяротная кара не дае магчымасці
пакаяння і грамадству. Забіць лягчэй, чым займацца прабле
май злачынцаў.

МАРЫНА КОКТЫШ, ЖУРНАЛІСТКА:

“ХОЧАЦЦА ПРЫСТРЭЛІЦЬ
НЕКАТОРЫХ ЧЫНОЎНІКАЎ”
Я сама за тое, каб смяротная кара была адмененая. Але часам
мне, калі асабіста сутыкаюся з некаторымі беларускімі чыноў
нікамі, нягледзячы на тое, што я за адмену смяротнай кары,
мне самой хочацца іх прыстрэліць.  Я думаю, што падобныя
пачуцці перажывае большасць беларусаў.

АДАМ ГЛОБУС, ПІСЬМЕННІК:

“НЯПРАВІЛЬНАЕ ПЫТАННЕ”
Таму, што пытанне сацыёлагі няправільна задаюць. Калі пы

танне задаваць правільна і разгорнута, вынік быў бы зусім
іншы. “Ці хацелі б Вы, каб Ваш сваяк трапіў пад гільятыну?” “Ці
хацелі б Вы, каб Вашыя ўнукі жылі ў дзяржаве, дзе людзей сад
зяць на электрычнае крэсла?” Гэта, пагадзіцеся, не тое самае,
што спытаць “Ці хацелі б Вы жыць у Амерыцы?” І сацыялогія
займаецца эквілібрыстыкай з пытаннямі. “Ці мае права чала
век забіраць жыццё ў іншага чалавека?” Я думаю, на такое
пытанне працэнтаў дзевяеноста людзей дало б адмоўны ад
каз.

АЙЦЕЦ СІЯОН, НАСТАЯЦЕЛЬ ЦАРКВЫ
ВЁСКІ ВАСЬКАЎКА, МАЗЫРШЧЫНА:

“ГЭТА НЕШТА ПАГАНСКАЕ”
Такі наш менталітэт. Гэта закладзена ў нашых генах, у нашай
падсвядомасці. Наша гісторыя зрабіла нас такімі. Мы да гэта
га яшчэ не дараслі. Нас Гасподзь стварыў людзьмі свабоднымі.
І права на памылку ў нас ёсць, мы не можам не рабіць памы
лак. Недзе глыбока ў нас нешта паганскае трымаецца. Наша
свядомасць пакуль не дарасла да адмены смяротнага пака
рання.

ВАЛЯНЦІН АКУДОВІЧ, ФІЛОСАФ:

“БЕЛАРУСЫ НЕ ДАЮЦЬ ВЕРЫ БОГУ”
Папершае, таму, што для большасці беларусаў жыццё —
яшчэ толькі  інстынкт жыцця, а не каштоўнасць. Падругое,
таму, што апошняе стагоддзе на вачах беларусаў было забіта
некалькі мільёнаў ні ў чым не вінаватых суайчыннікаў. А калі
жыццё невінаватага нічога не каштуе, дык чаму павінен зас
тавацца ў жывых забойца? І патрэцяе. Таму, што беларусы,
нават калі і вераць у Бога, дык усё роўна не даюць яму веры.
Гэта значыць, яны не вераць, што Бог пакарае злачынцу ў той
жорсткай меры, якую гэты злачынца заслугоўвае.

ВІТАЛЬ ТАРАС, ЖУРНАЛІСТ:

“ДЗЯРЖАВА – ГЭТА МЫ”
Не існуе рацыянальных доказаў у падтрымку смяротнага па
карання. Таксама, як не існуе рацыянальных доказаў супраць.
Ёсць доказы ірацыянальныя – напрыклад, рэлігійныя. Хоць у
розных канфесіяў да пакарання смерцю ставяцца парозна
му. Каталіцкая царква супраць, праваслаўная, у асноўным, за.
А ў Савудаўскай Аравіі згодна з Каранам рубяць галовы, рукі
і  іншыя часткі цела. Такая традыцыя. Часцей за ўсё, у сваім
стаўленні да смяротнага пакарання мы кіруемся эмоцыямі. І
гэта натуральна. Калі мы даведваемся, што нейкі маньяк
забіў некалькі дзяўчынак, нам хочацца крычаць: забіць гадз
іну! Паведамленні пра сексуальных маньякаў і “простых” за
бойцаў мы чуем штодня, і нам становіцца страшна. Але нам
чамусьці не хапае фантазіі ўявіць сябе на месцы... ката. Пра
пануй камунебудзь зарэзаць курыцу, не тое што чалавека –
ён, хутчэй за ўсё, адмовіцца. Але ж існуе цэлая дзяржаўная
інстытуцыя смяротнага пакарання. Ходзіць на працу чалавек,
атрымлівае грошы, адпачынак, пенсію. За тое, што страляе
асуджаным на смерць у патыліцу. Ён не ман’як, гэта яго пра
фесія. Запатрабаваная дзяржавай і грамадствам. Гітлер, як вя
дома, асабіста не забіў ніводнага чалавека (акрамя як на 1й
сусветнай вайне, ды й то – невядома). Дзяржава (Райх) вышэй
за ўсё. Ад імя дзяржавы можна забіваць дзясяткамі, сотнямі,
як цяпер у Кітаі, нават мільёнамі. Гэта ўсяго толькі статысты
ка, якая, быццам бы, не мае да нас дачынення. Але ж, пераф
разуючы французскага караля, скажам: дзяржава – гэта мы.

Суседзі

Адным абзацам

КРЫЗІС
ХАРЧАВАННЯ –
ЯК ЦІХАЕ
ЦУНАМІ

Маладзёвы актывіст Анд
рэй  Кім  асуджаны  судом
Цэнтральнага раёну Мінска
на  паўтара  года  калоніі.
Іншыя  ўдзельнікі  «Працэсу
14ці» — Аляксей Бондар, Ар
цём  Дубскі,  Міхаіл  Крываў,
Міхаіл  Пашкевіч,  Алесь
Стральцоў, Алесь Чарнышоў,
Таццяна Цішкевіч – прысуд
жаныя да папраўчых работ
па  месцы  працы  з  адлічэн
нем дзяржаве 20% заробку.
Антона Койпіша і Ўладзіміра
Сяргеева аштрафавалі на 100
базавых велічыняў. Прысуд
вынесла суддзя Алена Ільіна.

Андрэй Кім прызнаны су
дом  вінаватым  ва  ўдзеле  ў

несанкцыянаванай  акцыі
пратэсту прадпрымальнікаў і

ў  нападзе  на  супрацоўніка
ДАІ Юрыя Сычова. Аднак на
судзе не была даказаная віна
Кіма.  На  відэакадрах,  якія
прадставілі КДБ, МУС і Бела
рускае тэлебачанне, бачна,
што  Сычова  ўдарыў  іншы
супрацоўнік міліцыі.

У акцыі пратэсту прадпры
мальнікаў  супраць прэзідэн
цкага ўказа №760, якая адбы
лася ў цэнтры Мінска 10 студ
зеня сёлета, прымалі ўдзел ад
трох да пяці тысяч чалавек.
Некалькі дзесяткаў былі зат
рыманыя  і  збітыя.  Супраць
14ці выстаўлены абвінавач
ванні  ва  ўдзеле  ў  масавых
беспарадках.

ПРАЦЭС 14-ЦІ

Андрэй Кім падчас судовага
“Працэсу 14-ці”.

У Маскоўскім судзе сталі-
цы адбыўся працэс над
прадпрымальнікам з Віцеб-
ска Сяргеем Парсюкевічам,
якога прызналі вінаватым у
збіцці ахоўніка турмы Дулу-
ба, калі Парсюкевіч адбываў
“суткі” за акцыю пратэсту
прадпрымальнікаў. Суддзя
Аўдзеенка прысудзіў С.Пар
сюкевічу 2,5 гады зняволення
агульнага рэжыму. С.Парсю
кевіч  таксама  абавязаны
выплаціць   Дулубу 1 мільён
100 тыс. кампенсацыі мараль
ных пакут. Прысуд быў суст

рэты крыкамі «Ганьба». Неза
лежныя СМІ ўжо назвалі Сяр
гея Парсюкевіча новым палі
тычным зняволеным.

У вёсцы Дражна Старада-
рожскага раёну невядомыя
зламалі крыж, усталяваны
сёлета 19 красавіка ў памяць
пра  дзясяткі  забітых  са
вецкімі партызанамі вяскоў
цаў падчас карнай акцыі 1943
году.

19 красавіка аднавілі
свой выхад незалежныя га-

ЕЎРАПЕЙСКІ ГУМАНІТАРНЫ УНІВЕРСІТЭТ у Вільні
абвяшчае набор студэнтаў на бакалаўрскую праграму

«Гісторыя Беларусі і культурная антрапалогія»
(дзённая і завочная форма навучання)

«Гісторыя Беларусі і культурная антрапалогія» – гэта
· фундаментальная падрыхтоўка ў галіне гуманітарных і сацыяльных навук

· грунтоўныя веды па беларускай, еўрапейскай і сусветнай гісторыі, культур-

най антрапалогіі, археалогіі,  этналогіі

· авалоданне дзвюма замежнымі  мовамі

· атрыманне дыплома бакалаўра гісторыі дзяржаўнага ўзору Літоўскай

Рэспублікі, які прызнаецца ў Еўропе

· магчымасць вучыцца і жыць у адным з найпрыгажэйшых гарадоў Цэнтраль-

на-Усходняй Еўропы, у якім усё яшчэ жыве беларуская гісторыя

Выкладанне вядзецца пераважна па-беларуску і па-руску, на старэйшых
курсах таксама па-англійску, французску ці нямецку. Сярод выкладчыкаў —

вядомыя ў Беларусі і за яе межамі гісторыкі, этнолагі, археолагі.
Падрабязную інфармацыю аб умовах паступлення і навучання можна

знайсці на сайце www.ehu.lt

Прадстаўніца  Сусветнай
праграмы харчавання (СПХ)
ААН параўнала ў мінулы аў
торак  пашырэнне  крызісу
харчавання ў свеце з “ціхім
цунамі”, якое можа пагрузіць
у  голад  і  жабрацтва  100
мільёнаў чалавек.

Жазэт Шыран з СПХ заяві
ла, што міжнародная суполь
насць павінна адрэагаваць
на гэта, як ў 2004 годзе, калі ў
выніку  цунамі  ў  Індыйскім
акеане загінула 250 тысяч ча
лавек, а 10 мільёнаў застало
ся без сродкаў да жыцця.

“Гэта новае аблічча голаду
– мільёны людзей, якія яшчэ
шэсць месяцаў таму не пат
рабавалі неадкладнай дапа
могі, зараз як патрабуюць”,
— сказала Шыран на адмыс
ловым сходзе на тэму харчо
вага крызісу ў Лондане, які
адбыўся з ініцыятывы бытан
скага  прэм’ера  Гордана
Браўна. У лонданскіх сустрэ

чах бяруць удзел арганізацыі
дапамогі, эксперты ў справах
сельскай  гаспадаркі,  прад
стаўнікі сетак супермаркетаў.

На  думку  спецыялістаў,
высокія цэны на харчаванне
прывялі да жабрацтва каля
100 мільёнаў чалавек. Жазэт
Шыран  мяркуе,  што  ўсе  гэ
тыя людзі маюць патрэбу ў
дапамозе ў памеры 11 мільё
наў даляраў – такой самай,
як некалі была дадзена ахвя
рам цунамі.

Паводле СМІ

зеты “Магілёўскі Час”, “Узго-
рак” і “Выбар”. Гэтыя недзяр
жаўныя  выданні  перасталі
выходзіць пасля канфіскацыі
ў  іх  аргтэхнікі  супрацоўні
камі КДБ 2728 сакавіка. Да
памаглі незалежным журнал
істам  зноў  распачаць  сваю
працу магілёўскія і горацкія
грамадскія  і партыйныя ак
тывісты. Аднавіў свой выхад
таксама крычаўскі  “Вольны
Горад”.

Паводле СМІ

ШЧЫТ НЕДАВЕРУ
ЧАГО КАШТУЕ СЛОВА МІЛІЦЫЯНТА

Грамадства і ўлада

Гісторыя з “жывымі шчы-
тамі” моцна падарвала аўта-
рытэт Дзяржаўтаінспекцыі.
Цяпер значная частка
грамадcкасці гатовая паве-
рыць у любыя расповеды пра
“зверствы ДАІ”. Зрэшты, гэта
тычыцца ўсіх правахоўных
органаў, давер да якіх досыць
невялікі.

Напрыканцы  мінулага
тыдня расійскі блогер (аўтар
дзённіка ў інтэрнэце) Васіль
Астроўскі распавёў гісторыю,
як падчас візіту ў Мінск яго
машыну спынілі супрацоўнікі
ДАІ. Інспектары абвінавацілі
кіроўцу ў перавышэнні даз
воленай хуткасці. А потым,
паводле сцвярджэнняў Аст
роўскага, пачалі празрыста
намякаць  яму  на  магчы
масць  “вырашыць  пытанне
па дамоўленасці”.

У адказ расеец паабяцаў,
што  зробіць  у  пратаколе
запіс пра спробы даішнікаў
атрымаць ад яго хабар. Пас
ля гэтага Астроўскага нібыта
збілі  і адправілі за краты. А
на наступны дзень прысудзілі
яму штраф за нецэнзурную
лаянку.

Расповед  Астроўскага
ўспрымаецца неадзначна. З
аднаго боку, вядома, як езд
зяць расейцы і як яны “выра
шаюць  праблемы”  са  сваім
ГІБДД.  Да  таго  ж  выклікае
сумнеў  памер  хабару  –
даішнікі, нібыта, патрабавалі
1000  даляраў.  Нейкія  зусім
нетутэйшыя тарыфы.

З другога боку, абвінава
чанне ў нецэнзурнай лаянцы
– гэта фірмовы прыём бела
рускіх  праваахоўнікаў,  які
яны  выкарыстоўваюць  для
ізаляцыі актывістаў апазіцыі
перад  акцыямі  пратэсту.
Апошнім  разам  адпаведны
пратакол быў складзены суп
раць вядомага мастака Аляк
сея  Марачкіна,  які  наогул
расійскай мовай не карыста
ецца,  не  кажучы  ўжо  пра
брыдкія словы.

Таму не дзіва, што боль
шасць тых, хто прачытаў “ус
паміны” Астроўскага, далі ім
веры. Гэтая тэма напрыкан
цы мінулага тыдня была ці не
самай  папулярнай  сярод

расійскіх блогераў, якія маса
ва выказвалі абурэнне дзеян
нямі беларускай міліцыі.

Тая, у сваю чаргу, адмятала
ўсе  прэтэнзіі.  Прэсафіцэр
РУУС  Цэнтральнага  раёна
Святлана Кабкова заявіла Еў
рапейскаму Радыё, што гра
мадзянін Расіі быў пакараны
правільна  і  цяпер  проста
хоча адпомсціць беларускай
міліцыі.

“Паводле  закону  пака
занні супрацоўнікаў міліцыі
з’яўляюцца доказам, — гаво
рыць Кабкова. — Адпаведна,
калі да нас прывозяць мала
дога чалавека, які вёў сябе
неадэкватна  і  складаецца
пра гэта пісьмовы рапарт, то
ніякіх падстаў не верыць суп
рацоўнікам  міліцыі  ў  нас
няма”.

І вось тут узнікае пытанне,
якое тычыцца не толькі Аст
роўскага,  але  й  кожнага  з
нас.  Чаму  любыя  словы
міліцыянта  важаць  больш,
чым словы звычайнага гра
мадзяніна? Атрымліваецца,
што мы – людзі другога га
тунку. А супрацоўнікі міліцыі
наадварот – ідэалы, якія, нібы
жонка Цэзара, паза падаз
рэннямі.

Аднак добра вядома, што і
на сонцы з’яўляюцца плямы.

Штогод сотні супрацоўнікаў
праваахоўных  органаў
здзяйсняюць  злачынствы  і
трапляюць  за  краты.  Чаго
вартая хаця б гісторыя Аляк
сандра Сяргейчыка, камандз
іра роты Гродзенскага раён
нага аддзела Дэпартамента
аховы МУС і адначасова се
рыйнага забойцы. На яго ра
хунку жыцці 11ці дзяўчат  і
юнака. 14 гадоў Сяргейчык
служыў у міліцыі і забіваў, па
куль  яго  нарэшце  не  вык
рылі. І ў той час ён мог абві
наваціць любога не толькі ў
бруднай лаянцы, а, да прык
ладу, у нападзе на супрацоў
ніка міліцыі. А гэта ўжо кры
мінальная адказнасць.

Таму аксіёма, што чалавек
у  пагонах  заўсёды  мае  ра
цыю, выглядае надта сумнеў
най.

Вось яшчэ адзін выпадак,
які сведчыць не на карысць
праваахоўных органаў. Пер
шы “жывы шчыт”, пра які дак
ладна  вядома  на  гэты  мо
мант,  быў  “пабудаваны”  у
лістападзе 2007га. Даішнікі
спынялі машыны з людзьмі,
каб імі перагарадзіць дарогу
“ліхачу”. Але п’яны кіроўца
на гэта не адрэагаваў, і бязв
інныя людзі атрымалі пера
ломы ды іншыя траўмы. Ад

нак, ратуючы гонар мундзіру,
міліцэйскае кіраўніцтва за
маўчала  гэты  факт  замест
таго, каб правесці разбор  і
выключыць магчымасць па
добных  здарэнняў  у  буду
чыні.

У выніку гісторыя паўта
рылася ў мінулым сакавіку.
Толькі цяпер, дзякуючы ра
шучасці  пацярпелых  і  СМІ,
яна  ўсплыла  на  паверхню.
Тым не менш, першая рэак
цыя міліцэйскага кіраўніцтва
была  з  таго  самага  шэрагу
“чалавек у пагонах заўсёды
мае рацыю”. Намеснік кіраўн
іка рэспубліканскай ДАІ Ігар
Ваніцкі заявіў, што інспекта
ры, якія выкарысталі “жывы
шчыт”, дзейнічалі слушна.  І
толькі праз нейкі час падзеі
пайшлі іншым кірункам: суп
раць даішнікаў была ўзбуд
жана крымінальная справа,
міністр  Уладзімір  Навумаў
прызнаў, што яны дзейнічалі
непрафесійна і г.д.

...На вуліцах Мінска можна
сустрэць рэкламныя шчыты,
на якіх чалавек у міліцэйскай
форме міла размаўляе з ба
булькай. Аднак іншыя “шчы
ты”, да якіх таксама мае да
чыненне  МУС,  спляжваюць
увесь давер да праваахоўні
каў.                          Валеры Філін

Супрацоўнікі ДАІ выпрацоўваюць тактыку затрымання кіроўцаў, якія парушылі правілы і не спы-
ніліся на патрабаванне міліцыі, Мінск, 15 красавіка 2008 году.

САБАКА ЗА ВОЗАМ…
ГаспадыняЭканоміка

БЕЛАРУСЫ НЕ ХОЧУЦЬ
«КУПЛЯЦЬ БЕЛАРУСКАЕ» ЦІ ІСНУЕ БЕЛАРУСКАЯ АЎЧАРКА?

Ёсць  розныя  аўчаркі  —
нямецкая (самая распаўсюд
жаная  ў  свеце),  польская
нізінная, каўказcкая, паўднё
варуская,  а  таксама  вен
герскі ды ірландскі ваўкада
вы… Гэтыя сабакі спрадвеку
ахоўвалі статкі ад драпежні
каў  і  злодзеяў.  Да  аўчарак
адносяцца лёгкія, хуткія, не
абавязкова буйных памераў
сабакі, у якіх дастаткова шы
рокае кола абавязкаў – тры
маць статак разам, гнаць на
выпас, і, канечне, ахоўваць.

А ці  існуе беларуская аў
чарка? Сярод прызнаных па
род – не. А ў прыродзе існуе.
Узгадайце!  Вы  іх  бачылі  на
вуліцах беларускіх гарадоў,
мястэчак і вёсак. Раней яны
верна беглі за возам (а гэта
сведчыла пра іх трываласць),
калі  гаспадар  выязджаў  па
справах, а цяпер вельмі лю
бяць бегаць следам з машы
намі. Нездарма кажуць: “бя
жыць, як сабака за возам”. Да
канца 20 стагоддзя “сабакі за
возам” гарманічна існавалі ва
ўсіх  карцінах  штодзённага
беларускага жыцця. Іх можна
і цяпер убачыць і ў дакумен
тальнай хроніцы, і на сямей
ных фотаздымках. Гэта дас
таткова моцныя сабакі, вы
шынёй  50  сантыметраў  у
холцы, крыху аблавухія (але
вушы  могуць  і  падымацца
пры  пэўных  абставінах),
хвост  могуць  трымаць  як
абаранак, так  і на ваўчыны
манер.  Вострая  пыса  –  у
профіль вельмі падобная на
ваўчыную.  Добра  развітая
сістэма  цягліц,  асабліва  на
грудзях.  Кароткая  густая

поўсць  чапрачнага  колеру
(спалучэнне чорнага і рудо
га). Можа выглядаць агрэсіў
ным,  але  большая  частка
брэша і не кусае людзей. Ве
рагодна,  што  парода  гэтая
была сфармаваная ў 16 ста
годдзі  —  у  адзін  час  з
польскай нізіннай аўчаркай.
Свае прыродныя інстынкты
гэты сабака цудоўна прыста
соўвае да жыцця сярод люд
зей – гэта адданы кампаньён
і цудоўны вартаўнік.

На жаль, гэтая старажыт
ная  парода  так  і  не  была
культываваная, як і ўсё бела
рускае: што маем – не шану
ем. Зараз “сабакі за возам”
актыўна  мяшаюцца  з  прад
стаўнікамі іншых парод, якіх
людзі  набываюць,  а  пасля
збываюць на вёскі, дзе яны
пачынаюць весці вольны лад
жыцця. Які лёс чакае ў буду
чыні “сабаку за возам”? Цяж
ка  сказаць…  Польская
нізінная аўчарка, напрыклад,
падчас другой сусветнай вай
ны была на мяжы знікнення, і
захавалася толькі дзякуючы
намаганням прыхільнікаў па
роды. А мы? Хочацца аптым
істычна спадзявацца, што “са
бакі  за  возам”  не  знікнуць
назаўсёды.

Дзеля справядлівасці вар
та адзначыць, што  ідэю пра
існаванне  беларускай  аў
чаркі альбо сабакі за возам у
90ыя гады выказаў Алесь Бя
ляцкі, які тады не быў права
абаронцам, а працаваў ды
рэктарам музея Максіма Баг
дановіча ў Мінску.

Паліна Качаткова

Урад з усіх сіл
стараецца ўпіхнуць
спажыўцам прадук-

цыю айчынных
прадпрыемстваў. Але

беларусы аддаюць
перавагу імпартным
таварам, і ўсе высілкі

пераканаць іх, каб
“куплялі беларускае”,

застаюцца пакуль
марнымі.

Статыстыка, як кажуць, ве
дае ўсё. Дык вось, паводле яе
за 1 квартал доля рэалізацыі
айчынных тавараў зменшы
лася ў параўнанні з такім са
мым перыядам летась на 1,2
адсотка. Пры гэтым тавараз
варот павялічыўся на 20,8 ад
сотка. Гэта значыць, што куп
ляць жыхары Беларусі сталі
болей. Толькі вось не айчын
ных, а імпартных тавараў.

Прычым  беларусы  адда
юць  перавагу  не  толькі  за
межнаму адзенню і бытавой
тэхніцы, але і прадуктам хар
чавання. У раздзеле нехарчо
вых тавараў рэалізацыя пра
дукцыі айчынных прадпры
емстваў знізілася на 2,8%, а
харчовых  –  на  0,2%.  Такія
звесткі былі агучаныя на ка
легіі  Міністэрства  гандлю,
што  адбылася  на  мінулым
тыдні.

Сітуацыя і сапраўды тры
вожная.  Асабліва,  калі
ўлічыць, што ў студзенісака
віку 2008 году вытворчасць
спажывецкіх тавараў у Бела
русі павялічылася на 15,4%.
Значыць, выпускаць сталі бо
лей,  а  прадаваць  –  меней.
Дзе  розніца?  На  складах
прадпрыемстваў.  Паводле
звестак Мінстата, за першы
квартал 2008 году запасы га
товай прадукцыі на складах
складалі 52,9% сярэднемесяч
нага аб’ёму вытворчасці гэ
тых тавараў у фактычных цэ
нах. Гэта 4 трлн. 56,8 млрд.
рублёў. Горш за ўсё станові
шча ў лёгкай прамысловасці:
запасы складоў – 140,1%.

Выходзіць,  нашы  прадп
рыемствы вырабляюць тое,

што  мы  самі  ня  хочам  куп
ляць!  Паводле  Мінгандлю,
найгорш  раскупляліся
гадзіннікі “Прамень” Мінска
га  гадзіннікавага  заводу,
сінтэтычныя мыйныя сродкі
“Бархім”, дрожджы. Катастра
фічна падаюць продажы бе
ларускага піва. Балючае мес
ца  –  трыкатажныя  вырабы,
абутак.

Спрабуючы хоць неяк вы
рашыць  праблему,  Дзярж
кантроль  робіць  рэйды  па
гіпермаркетах сталіцы і кан
статуе недахоп у  іх прадук
цыі  айчыннага  вытворцы.
Але  ж  справа  не  ў  гандлі.
Відавочна, што крамы бяруць
тое, што хутчэй і лепш прада
ецца.  Быў  бы  попыт  на  ай
чынныя тавары – гандлёвыя
арганізацыі  ахвотна  б  з  імі
працавалі. А захламляць пал
іцы нікому не цікава. Ну аба
вязалі  гандаль мець колькі
там  адсоткаў  беларускай
прадукцыі, дык яны і трыма
юць  яе  “для  галачкі”.  Але
мець на паліцы ў наяўнасці і
прадаць – гэта ўсё ж розныя
рэчы.

Трэба падвысіць якасць і
канкурэнтаздольнасць бела
рускіх  тавараў.  А  як?  Буда
ваць новыя вытворчасці, ус
талёўваць  сучасныя  лініі?
Для гэтага патрэбныя грошы.
Да таго ж, як паказвае прак
тыка, не заўсёды нават наяў
насць новага абсталявання і
тэхналогій прыводзіць да жа
данага  выніку.  Патрэбны  і
эфектыўны менеджмент, а з
гэтым таксама бяда.

Словам, пакуль усе праг
рамы  ўраду  па  імпартаза
мяшчэнні ні да чаго не пры
вялі. Застаецца, вядома, кар
дынальны крок – забарона
на продаж усяго, што зробле
на не ў Беларусі. Цалкам ці
па асобных таварных групах.
Але пайсці на гэта – самагуб
ства. Грамадзяне наўрад ці
зразумеюць  і ацэняць такія
меры.

Але і айчыннага вытворцу
дзяржаве трэба ратаваць. Як
гэта  рабіць,  падобна,  яна  і
сама не ведае.

Алег Ман

З’ЕЎ – ТОЕ САМАЕ, ШТО СКРАЎ Саюздрук

АБО ЗАБАЎЛЯЛЬНЫ КОМПЛЕКС “ВАЛАДАРКА”

Як робяцца хваліПАПА ПРЫЛЯЦЕЎ...
НЕ ГУБЛЯЙЦЕ ЖАНР РАДЫЁ

Радыё Свабода распачало
новы праект да 20х угодкаў
адкрыцця Курапатаў. Слуха
чоў заклікаюць дасылаць фо
таздымкі з раскопак, мітын
гаў, талокаў. Грамадскім рэ
дактарам будзе Зянон Пазь
няк.  Справа  гэта  добрая,
толькі  ў  мяне,  як  у  сталага
слухача,  адна  просьба.  Не
кожны слухач мае доступ да
інтэрнэту  і  не  кожны  тыя

здымкі  зможа  паглядзець.
Дык добра было б, каб гучала
слоўнае апісанне найлепшых
здымкаў, каб жанр радыё не
губляўся. Летась Свабода ўжо
абвяшчала  фотаконкурс,
тады грамадскім рэдактарам
быў  Валер  Дранчук,  і  ці  я
прапусціў, але, здаецца, тако
га  слоўнага  апісання  не
было.

На  мінулым  тыдні  на

Радыё Свабода пазваніў якісь
слухач і зрабіў моўную заўва
гу, накшталт тых, што я раб
лю. Маўляў, вядучы выпуску
навінаў  сказаў  так:  “Папа
Рымскі прыбыў у НьюЁрк”.
Слухач заўважыў, што ў бела
рускай  мове  ёсць  слова
“прыбыў”, але значыць яно
“павялічыўся”, “пабольшаў”. А
пра папу лепей было сказаць
“прыляцеў”, “прыехаў”. Мне

спадабаўся каментар вядучай
Алены Ціхановіч. Яна пагадз
ілася і падзякавала слухачу,
што  з  дапамогай  слухачоў
будзе прыбываць якасці гу
чання на нашым радыё. Зна
чыць, слухаць  і рабіць заў
вагі сэнс ёсць.

Сяржук Вітушка

“7  дней”  з  захапленнем
піша пра вёску Мосар і зна
камітага  на  ўсю  Беларусь
ксяндза  Бульку,  які  аб’явіў
вайну алкагалізму.

“Сегодня Мосар называют
деревней трезвенников... За
помощью к Бульке едут с раз-
ных концов Беларуси, причем
не только католики, но и пра-
вославные. «И разговорами, и
примером, и молитвой», —
так ответил ксендз на мой
вопрос о том, как он помога-
ет пьющим людям вернуться
на путь истинный. В «Книге
трезвости» посетители
дают Богу обет трезвости —
кто на год, а кто и на всю
жизнь. А для «закрепления эф-
фекта» их отправляют прогу-
ляться по Аллее трезвости,
посаженной руками ведущих
трезвый образ жизни белору-
сов, и зайти в антиалкоголь-
ный музей, расположенный в
звоннице костела. Висящий
здесь стенд напоминает посе-
тителям мудрое высказыва-
ние Гиппократа: «Пьянство —
это умышленное и самоволь-
но вызванное сумасшествие».
В углу ржавеет сданный кем-
то из местных самогонный
аппарат, над грубо сколочен-
ным «столом алкоголика» ви-
сят фотографии больных де-
тей, родившихся у родителей-
пьяниц.... Да, много приходит-
ся молиться мосарскому пре-
лату...”

А калі ўлічыць дзяржаўную
палітыку  ў  адносінах  да
цэнаў на алкаголь, дык пра
цы  шаноўнаму  ксяндзу
хопіць не на адно дзесяцігод
дзе. Дай Бог яму здароўя. Да

мосарскіх экспанатаў трэба
дадаць звычайныя крамныя
цэннікі на ёгурты з кефірамі
і на “чарніла”.

А  яшчэ  ў  “7  днях”  на
чальнік службы бяспекі ганд
лёвага  цэнтра  “Карона”
Ўладзімір  Корабаў  цікава
распавядае пра свой галоўны
галаўны боль.

““Я заметил такую законо-
мерность: есть категория
людей, которые, пока работа-
ли и получали солидную зарп-
лату, привыкли себя ни в чем
не ограничивать. Но потом,
когда ушли на пенсию, их бюд-
жет, естественно, сильно
уменьшился. Переход к мень-
шим доходам переносится
многими очень болезненно,
вплоть до того, что люди
идут на такие вот правонару-
шения.

— Так какие же меры воз-
действия можно применить
по отношению к любителям
поесть на дармовщинку?

Пока он жует на зале, я могу
сделать замечание, — отве-
чает представитель охраны
универсама «Центральный».
— Как правило, люди очень рез-
ко на него реагируют. Мол, ка-
кое право вы имеете делать
мне подобные замечания, я оп-
лачу… В конечном итоге за
такими людьми приходится
следить — «вести до кассы».
Как правило, после замечания
люди оплачивают съеденный
товар. Хотя некоторые ста-
раются по дороге остатки
куда-нибудь выкинуть, чтобы
не было никаких претензий…
Административную ответ-
ственность мы можем приме-

нить только после того, как
человек вышел за кассу. Он
съел товар, не заплатив за
него. Это фактически то же
самое, что украл. Мы задер-
живаем такого человека, при-
глашаем его в комнату для ос-
мотра и предлагаем запла-
тить. Если человек отказы-
вается, составляем акт и вы-
зываем милицию. В качестве
свидетеля выступает охран-
ник. А определить меру нака-
зания — это уже задача су-
дьи».

Дажыліся, адным словам.
Але хочацца сказаць “дзякуй”
тым, хто адкрыў гэтыя гіпер
маркеты. Цэны там абсалют
на не ніжэйшыя за тыя, што ў
звычайных крамах. І асарты
мент не нашмат багацейшы.
Але хоць ёсць, дзе пад’есці
нашым пенсіянерам. Адной
тэлекарцінкай сыты не буд
зеш.

А  “Рэспубліка”  піша  пра
зруйнаваную  вежу  старой
мінскай турмы. Каб яны так
пранікнёна  пісалі  пра  ўсе
знішчаныя апошнімі гадамі
помнікі.

“— Острог построен 183
года назад и за это время ни
разу капитально не ремонти-
ровался, так что башню
«подкосила» ветхость. В 70-е
годы прошлого века вопрос о
реконструкции ставился реб-
ром. Но дальше разговоров
дело тогда не пошло. Второй
раз о тюремном замке на ули-
це Володарского всерьез заго-
ворили в 2005-м. Межведом-
ственная рабочая группа де-
тально изучила все предложе-
ния: одно из них – перенести

тюрьму под Минск, в район Ко-
лядичей. А сам исторический
памятник 19-го века перепро-
филировать в гостинично-
развлекательный комплекс.
Сами понимаете, это чрезвы-
чайно трудоемкий процесс,
связанный с привлечением ин-
весторов, землеотведением и
поиском средств для строи-
тельства нового здания
тюрьмы, — объясняет «Р»
Олег Слепченко, и.о. начальни-
ка Управления информации и
общественных связей МВД Бе-
ларуси. – До 1 мая окончатель-
ные предложения  совместной
рабочей группы МВД, Минкуль-
туры, Минфина и Минэконо-
мики будут направлены в Со-
вет Министров республики.
Здесь уже решат: музей,  гос-
тиница или что-то иное. Ну а
пока приняты дополнитель-
ные меры по обеспечению безо-
пасности всех заключенных
следственного изолятора
(особенно в камерах, примыка-
ющих к трем другим башням).
Руководство СИЗО обрати-
лось к архитекторам за спе-
циальной экспертизой, кото-
рая определит несущую спо-
собность объекта в данный
момент”.

Можа, хоць да турмы, па
будаванай, дарэчы, па тыпо
вым расійскім праекце, у  іх
будзе больш паважлівае стаў
ленне?  І  яе  адрэстаўруюць
без “еўрарамонтаў”? Уяўляю,
колькі людзей захоча пажыць
у  тых  нумарах,  дзе  некалі
сядзелі свае “суткі”.

Алесь Канюціч

Невядомая
Беларусь

БАБЛО
ПРАЙСЦІ ПРАЗ ВЯЛІКІЯ ГРОШЫ...

Фотафакт

Стрэмкі

24 красавіка  1996  году
супрацоўнікі  КДБ  Беларусі
арыштавалі паэта і журналі
ста газеты “Наша Ніва” Сла
ваміра Адамовіча. У рэдакцыі
газеты  з  гэтай  нагоды  быў
праведзены ператрус. Чэкі
сты шукалі матэрыялы, звяза
ныя  з  аўтарам  гратэскнага
верша “Убей президента”. За
гэты твор Адамовіч 10 меся
цаў правядзе за кратамі.

25 красавіка  1794  году
быў  пакараны  смерцю  Сы
мон  Касакоўскі.  Касакоўскі
— былы дзяржаўны дзяяч Вя
лікага Княства Літоўскага, які
здрадзіў незалежнасці краю,
перайшоў на бок Расіі  і ра
зам з расійскім войскам узяў
удзел у інтэрвенцыі. За гэты
ўчынак паўстанцы прысудзілі
Касакоўскага да смяротнае
кары.  Ён  быў  павешаны  ў
Вільні на вулічным слупе.

26 красавіка  красавіка
1945 году ў Берліне савецкая
разведка затрымала беларус
кага палітыка і дзеяча культу
ры Кастуся Езавітава. Езавіта
ва пераправілі ў Маскву, дзе
ён памёр у турэмнай лякарні
ў часе следства.

29 красавіка  1996  году
Канстытуцыйны суд Беларусі
прызнае неадпаведным Кан
стытуцыі краіны ўказ прэзі
дэнта  Лукашэнкі,  паводле
якога  органы  ўлады  мусілі
выконваць  яго  прызнаныя
неканстытуцыйнымі ўказы. У
выніку  гэтае  процістаянне
прывядзе  да  спробы
імпічменту Лукашэнкі ў Вяр
хоўным Савеце, якая не ўдас
ца. Канстытуцыйны суд будзе
заменены  іншым  судом,  а
Вярхоўны  Савет  –  разагна
ны.

29 красавіка 1921 году на
радзіўся беларускі гісторык
Мікола  Ермаловіч,  які  ўсё
жыццё прысвяціў вывучэнню
старажытных летапісаў.

30 красавіка 1930 году па
кінуў гэты свет Мікалай Суд
зілоўскі. Родам ён быў з Маг
ілёва, займаўся медыцынай і
палітычнай дзейнасцю ў роз
ных краінах свету. У прыват
насці,  быў  прэзідэнтам  Га
вайскіх выспаў.

Не, усё ж праўда, што й ка
заць,  —  “великий  и  могу
чий”.  Нават  у  такой  версіі.
Так і пераклікаецца з “чуди
ще обло”...

Палякі кажуць пра асобу,
якая намагаецца прыхаваць
сваё вясковае паходжанне,
—  “у  яго  салома  з  халяваў
тырчыць”.

У беларусаў  іхні гаротны
лёс “тырчыць” з мовы. Ну што
такое “грошы”? Медзякі. Меў
адзін грошык, зарабіў у пана
яшчэ два. Ну, а калі ўжо бела
рус  выбіваўся  ў  людзі,  дык
меў “пенёндзэ” або “деньги”.

Які ж клубок жарсцяў на
матаны на гэта паняцце! І як
памяняліся адносіны да гро
шай за апошнія дзесяцігоддзі!

Нядаўна  прачытаў  кнігу
прызабытага ўжо барда 60х
гадоў Юрыя Візбара, які ап
роч вершаў пісаў яшчэ і про
зу. Героі ягоных апавяданняў
і аповесцяў выпрабоўваюць
новыя верталёты, лезуць на
самыя крутыя вяршыні (тады
слова  “круты”  ўжывалася
толькі ў гэтым сэнсе), праек
туюць і будуюць гарады, — і
гавораць  толькі  аб  працы,
сяброўстве, каханні. І ніколі –
пра  грошы.  Зрэшты,  узгад
ваўся  нейкі  персанаж,
нікчэмнасць якога акрэсліва
лася адным сказам – у ягонай
галаве толькі грошы.

Але  і  ў  самых  лепшых
кнігах таго часу няшмат піса
лася пра грошы – успомнім
Рэмарка, Хемінгуэя ці Экзю
перы.  І не толькі ў “эсэсэсэ
ры” прапаведавалася пагарда
да грошай. А бітнікі, а хіпі?

Камуністы  лічылі  грошы
часовым злом, перажыткам,
які асуджаны на знікненне.

“Уберите Ленина с денег!”
– заклікаў паэт.

І – прыбралі.
У Вільні, на тым месцы, дзе

калісьці  падчас  каст
рычніцкіх дэманстрацый вы
вешвалі партрэт Леніна, ця
пер красуецца такі ж агро
мністы рэкламны плакат, дзе
вялізнымі літарамі напісана –
MONEY! MONEY! MONEY!

Мантра новай рэлігіі.
Ды й старая не адстае. Быў

я неяк у адным з найбуйней
шых польскім каталіцкім вы
давецтве, якое выдае кожны
год страшэнныя да мярзоты
кічаватыя календары. Я не
шта пачаў лепятаць пра ад
казнасць мастака, які бярэц
ца за такія тэмы. Ціпа духоў
насць, кароча. “Мы робім тое,
што прадаецца. А мне трэба
прадаць  не  тысячу  і  не  сто
тысячаў, а – мільён!” – адрэ
заў ксёндздырэктар.

Выганялі гандляроў з хра
ма? – то храмы ператварылі
ў крамы.

Здольнасць  прыўзняцца
над матэрыяльнымі каштоў
насцямі ратавала пры сацыя
лізме.  Страта  гэтай  здоль
насці можа загубіць нас ця
пер, калі спакусаў непараў
нальна больш.

Але дэманізацыя грошай –
ідыятызм.  Кажуць,  вялікія
грошы псуюць людзей. Гэта –
няпраўда.  Проста  яны,  як
лакмусавая паперка, праяў
ляюць чалавечыя якасці. Ба
гаты нягоднік быў не лепшы і

ў часы сваёй беднасці. Вялікія
грошы не сапсавалі ані Паў
ла Трацякова, ані Растрапов
іча.

Шчасця не купіш за грошы.
Але ад беднасці да шчасця да
рога яшчэ даўжэйшая.

Грошы  –  гэта  прыступкі,
лесвіца  да  нейкай  мэты.  І
бяда, калі лесвіца ёсць, але
ўпіраецца ў глухі мур.  І сяд
зяць  тады  на  ёй  багатыя  і
плачуць.

Здаецца,  Коко  Шанель
сказала: “Грошы – добры слу
га, але кепскі гаспадар”.

Дыму без агню не бывае –
усё ж ёсць, ёсць у грашах не
шта нячыстае. І вялікая бяда,
калі  грошы  і  толькі  грошы
пачынаюць цікавіць лекара,
мастака, — ды любога. Пасп
рабуйце  прыпомніць  хоць
адну народную песню, дзе б
апяваліся грошы. Ці паэта, які
напісаў  вянок  санетаў  пра
рублі або даляры.

І ўжо зусім мярзотна, калі
хтось распінаецца пра адрад
жэнне  Бацькаўшчыны,  пра
барацьбу за светлыя ідэалы,
— а пашкрабеш гэту бліску
чую луску, — і праступае праз
яе – “Бабло! Бабло!”

Чым даўжэй жывеш на гэ
тым свеце, тым больш разу
мееш – як жа многа каштоў
насцяў, якія нельга купіць ні
за якія грошы.

І ўсё роўна – часам так хо
чацца прайсці праз выпраба
ванне вялікімі грашыма...

А вам?

Алег Аблажэй

Адна з вежаў Пішчалаўскага замка, у якім зна-
ходзіцца следчы ізалятар на вул. Валадарскага ў
Мінску, абрушылася 20 красавіка 2008 году. Пра
ахвяры не паведамляецца.

— Анатоль Арсеневіч, да
ЕГУ ў беларускім грамадстве
неадназначнае стаўленне. Не-
катрыя нават лічаць, што
ўніверсітэт — праціўнік бела-
рушчыны. На Вашу думку, якое
месца ў развіцці беларускай
дзяржаўнасці павінен займаць
нацыянальны чыннік, у пры-
ватнасці, беларуская мова і
культура?

— Я лічу, што настаў час
спыніцца  і не заклікаць да
рэмна  адзін  аднаго  прасо
ўваць культуру. Трэба самім
быць носьбітамі гэтай куль
туры, у пэўным сэнсе, быць
яе ўзорам. Так як гэта робіць,
напрыклад, паэт Алесь Раза
наў.  Ягоны  прыклад  варты
пераймання. На жаль, у на
шай краіне мы ўсё адзін ад
наго да чагосьці заклікаем,
мы ўсё незадаволеныя тым,
што адбываецца, чамусьці за
бываючыся на сваю асабістую
адказнасць за тое, што адбы
ваецца вакол нас. Давайце не
марнаваць сілы, каб вывесці
на  чыстую  ваду  кагосьці,  а
сваім  уласным  прыкладам
дэманстраваць  адданасць
сваёй справе.

Я лічу, што праблема ўзае
мадзеяння паміж культурамі
– гэта велізарная праблема. І
давайце  адшукваць  шляхі
ўзаемадзеяння, камунікацыі,
шляхі  сумеснай  працы  для
ўзбагачэння  беларускай
культуры і беларускай нацыі
дзеля таго, каб гэтую краіну
змясціць у кантэкст таго, што
адбываецца ў сучасным све
це.

— Адной з паразаў, якую
прыпісваюць беларускаму на-

цыянальнаму адраджэнню і бе-
ларускаму нацыянальнаму
руху, з’яўляецца тое, што так
і не была створана сістэма бе-
ларускай нацыянальнай адука-
цыі. У прыватнасці, дагэтуль
няма ніводнай нацыянальнай
вышэйшай установы. Якой ба-
чыцца Вам магчымасць ства-
рэння сапраўднага нацыяналь-
нага беларускага універсітэта
ў бліжэйшы час?

—  У  мяне  ўзнікае  іншае
пытанне.  Чаму  тыя,  хто  ў
свой час на плошчах, у публі
кацыях  выступалі  за  гэта,
чаму яны не здолелі рэаліза
ваць такога кшталту праект?
Чаму  ўсё  ператварылася  ў
рыторыку?..  У  пачатку  90х
былі зусім іншыя ўнікальныя
магчымасці, абставіны. Трэба
быць самакрытычнымі. Ад
нымі заклікамі адзін да адна
го не адкруціцца. Калі я, на
прыклад, чытаю ў газеце “На
родная воля”, што Зянон Паз
няк кажа, што Міхайлаў і ЕГУ
—  гэта  праект  КДБ,  а  мяне
просяць  гэта  пракамента

ваць,  я  кажу,  што  я  не
псіхіятр.

Мы рабілі ўсё, што маглі. Я
займаўся нямецкай філасоф
іяй, заходняй культурай. Мы
ведалі, што гэта неабходна
дзеля апладнення ў тым ліку
і беларускай культуры, таму
што культура  гэта разнас
тайнасць, шматгалоссе. Я не
спрабую нікога вінаваціць,
барані Бог, але ўсё трэба дэ
манстраваць асабістым прык
ладам.

— Ну, а ўсё ж такі, калі ка-
заць пра ўласны прыклад, ці
магчыма стварэнне нацыя-
нальнага беларускага універсі-
тэта на базе ЕГУ?

— Я бачу паступовае на
рошчванне патэнцыялу бела
рускамоўных праграм  і тых
выкладчыкаў, якія з намі пра
цуюць.  Але  ўзнікае  адна
вельмі няпростая праблема.
Мы  жывем  у  вельмі  цяжкіх
фінансавых умовах. Я казаў
пра  гэта  шмат  разоў.  Гэта
вельмі цяжкая праца,  і калі
па нейкіх падставах, цалкам
недарэчных і незразумелых,
ува мне бачаць ворага бела
рускага народу, што тут магу
сказаць…

Так, ва ўніверсітэце зроб
лены пэўныя крокі ў кірунку
развіцця беларушчыны ў гал
іне  навучання  і  навуковай
працы: створаны інстытут Бе
ларусістыкі, які ініцыюе пра
екты ў рэчышчы беларусаз
наўства... Аднак доўгатэрмі
новага стабільнага фінанса
вання гэтых праектаў няма.

— Анатоль Арсеньевіч, якія
перспектывы развіцця бела-
рускасці ва ўніверсітэце?

— Я супраць таго, каб ідэ
алагізаваць гэтую праблему.
Я ведаю некаторых людзей,
не  буду  называць  імёнаў,
якія  яшчэ  да  пачатку  90х
паспяхова змагаліся з бела
рускім нацыяналізмам. Паз
ней,  калі  надышлі  іншыя
часы, яны абярнуліся на 180
градусаў  і  сталі  маршыра
ваць з тым жа імпэтам і энер
гіяй у супрацьлеглым кірун
ку. І толькі на гэтай падставе
ім даравалі іх мінулыя грахі.
Гэта ганьба.

Я лічу, што дзеля беларус
кай культуры і яе развіцця,
развіцця беларускіх прагра
маў неабходна максімальная
энергія. Трэба ўключаць іх у
кантэкст сусветнай культуры,
каб адбывалася ўзаемадзеян
не. У ізаляцыі існаваць нічога
не можа. І я мяркую, наш ун
іверсітэт з’яўляецца унікаль
най пляцоўкай для рэаліза
цыі  гэтага.  Гэта  вельмі  і
вельмі працяглы працэс. Мне
прапаноўвае адзін паважаны
мной чалавек у Мінску кан
дытару  аднаго  прафесара,
каб ён чытаў лекцыі ў ЕГУ. Ён
выкладае пабеларуску, але
ўсё жыццё прысвяціў прабле
мам гісторыі камуністычнай
партыі Беларусі. Барані Бог,
каб такое было ў сценах на
шага  універсітэта.  Такога
кшталту прымітыўнае разу
менне, калі падзел людзей ад
бываецца толькі на падставе
мовы, толькі абвастрае праб
лему. Гітлер і Гётэ казалі на
адной  мове,  але  былі  роз
нымі людзьмі.

Андрэй Асадчы, Андрэй
Мастыка, “Хмара”

